
GIG TANIO'R DDRAIG
SIARTER IAITH CASTELL-NEDD PORT TALBOT 

Diwrnod bendigedig yng Nghastell-nedd
Port Talbot ar ddydd Gwener y 14eg o
Orffennaf. 

Daeth plant y Clwstwr, o 10 ysgol
Gymraeg lleol, at ei gilydd i ddathlu
cerddoriaeth Cymraeg mewn digwyddiad
hanesyddol. Trefnwyd y gig gan Fenter
Iaith CNPT â'r Cyngor Sir leol.

Hon oedd 9fed Gig yn CNPT ac yn y gorffennol rydym wedi llwyddo i gynnal y Gig
yn yr awyr agored, fodd bynnag eleni, oherwydd y tywydd, roeddem dan do yn
theatr hyfryd newydd Ysgol Gymraeg Ystalyfera Bro-Dur. 

Ond nid oedd hyn wedi amharu o gwbl ar yr holl hwyl a sbri! 



Cawsom ddiwrnod yn llawn hwyl a sbri! 

Ein harwres leol o Flaendulais Bronwen
Lewis ddechreuodd y gig, roedd pawb wrth
eu bodd yn cyd-ganu gyda hi. 

Nesaf, wedi teithio o’r Gogledd atom, ein
ffrind ffyddlon ers blynyddoedd y rapiwr,
bît-bocsiwr a’r perfformiwr o fri, Ed Holden
– Mr Phormula!

      Ac i orffen ein Gig, cawsom gwmni ein harwr Mei Gwynedd.
Daeth Mei atom rhai blynyddoedd yn ôl ac roedd 
wedi cyfansoddi cân arbennig i ni fel clwstwr - Cân 
Tanio’r Ddraig, sydd dal i fyny ar Spotify os ydych am 
diwnio i mewn!

Sganiwch fi am restr

chwarae o'r gig.

Roedd y gân yn wych ac yn brofiad
bythgofiadwy wrth i Mei a’r band
fynd o gwmpas ein 10 ysgol yn
cyfansoddi a chanu'r holl benillion,
cyn dod a’r campwaith oll at ei
gilydd - GWYCH! Mae’r gân yn cael ei
chanu tro ar ôl tro ar draws ein
hysgolion ac yn ein Gig bob
blwyddyn ar ffurf Carioci.

Wrth baratoi am y gig, fe wnaeth y
disgyblion gystadlu i ddylunio
crys-t
arbennig.
Enillodd Seren gyda'i
dyluniad, 'Y Ddraig ar
Dân ar y Decs'!

Mae'r Clwstwr cyfan yn 
edrych ymlaen at y 
degfed gig blwyddyn nesaf!


